Тема:  Сүз төркемнәрен  кабатлау.

Максат: 1) Сүз төркемнәре турында белемнәрне ныгыту, системага салу.
2)Дәрестә укучыларның бәйләнешле сөйләм телләрен үстерү, тестлар белән эшләү күнекмәләрен камилләштерү.

3)Укучыларның тел байлыгын мәкаль һәм әйтемнәр белән    баету;

Балаларны ата - анларга карата игътибарлы булырга, аларны                 ихтирам итәргә өйрәтү; ата – аналарга карата кадер – хөрмәт,

ярату хисе тәрбияләү; ата – аналарның кайгыртучанлыгын аңларга, тыңлаучан булырга өйрәтү.

Җиһазлау: Дәреслек, таблица, карточкалар, тестлар. 

Дәрес планы:

1. Үткәннәрне кабатлау.

2. Ныгыту күнегүләре үткәрү.
3. Тест эшләтү. 
4. Дәресне йомгаклау. 
5. Өй эше бирү.
Дәрес барышы:

I Үткәннәрне кабатлау.
1) Морфологиядә сүзләрне ничә төргә бүләләр? 

  ( Өч төргә: -Мөстәкыйль сүз төркемнәре, 

                       -сүзләрне һәм җөмләләрне үзара бәйләүче сүз төркемнәре, 

                       -модаль мәгънә белдерүче сүз төркемнәре) 

2) Нәрсә ул исем?

  (Предметны атаучы сүзләр, ул кем? Нәрсә? Ни? Сораларына җавап бирәләр.)

3) Сыйфат нәрсәне белдерә?

  (Предметның билгесен белдерәләр, ул нинди? Кайсы? Кайдагы? сорауларына җавап бирәләр.)

4) Саннар предметның нәрсәсен белдерә(предметны санын)

5) Рәвеш эш яки хәрәкәтнең билгесен, нинди хәлләрдә үтәлүен белдерә.

6) Фигыль нәрсәнәне белдерә?

7) Алмашлыклар исем, сыйфат, сан яки рәвеш сүз төркемнәрен алмаштырып киләләр.

8) Хәбәрлек сүзләр дип нәрсә атала?

(күбрәк хәбәр булып яисә хәбәрләр составында киләләр

9) Аваз ияртемнәре төрле аваз тавышларга охшатып ясалалар. (мыр-мыр, гыр-гыр, гөлдер-гөлдер һ.б.)

10) Сүзләрне һәм җөмләләрне үзара бәйләүче сүз төркемнәре:

       1)Бәйлеләр җөмлә кисәкләрен һәм җөмләләрне үзара бәйлиләр.(белән, сыман, кебек, сәбәпле, шикелле һ. б.)

          2)Теркәгечләр тиңдәш кисәкләрне үзара, тиңдәш җөмләләрне үзара һәм иярчен җөмләләрне баш җөмләгә теркәп киләләр.(да, дә, һәм, янә, ләкин чөнки, гүя, әгәр, бәлки һ.б.)

        - Модаль мәгънә белдерүче сүз төркемнәренә ниләр керә?

           1) Ымлыклар сөйләүченең тойгы кичерешләрен белдерәләр.

             (әй, уф, тфү, чү-чү, пәрәмәч, машалла, ура, шөкер һ.б.)

           2) Кисәкчәләр бирелә торган мәгънәләрене төрле модаль төсмерләр белән бизиләр.(гына, тик, һич, иң, ни, әллә, инде, ук, хәтта һ.б.) 

      II Ныгыту күнегүләре үткәрү

· Укучылар, мин сезгә узган дәрестә нинди бәйрәм якынлашуын әйткән идем әле?

· Әниләр бәйрәме.
· Әниләр турында нинди мәкаль һәм әйтемнәрне беләсез?
1) Ата – беләк, ана – йөрәк.
2)Әти-әни  йортның тоткасы,
Ә балалар аның көзгесе.

3) Өйнең яме ана белән.

4) Әткәй – шикәр, әнкәй – бал.

5) Ана – шәфкать диңгезе.

6) Әни суккан авыртмый.

7) Ата-ананы тыңламаган, олыгайгач үзе дә игелек күрмәс.

8) Анаң өчен уч төбендә тәбә кыздырырсаң да, бурычыңны үти алмассың һ.б.

- Бик яхшы, укучылар. Бик күп һәм бик матур мәкальләр тапкансыз.

-Әйдәгез әле тактада язылган мәкальләрдән сүз төркемнәрен билгелибез. 

  Шушы мәкальләрдән исемне табып, морфологик анализ ясыйк әле.

Бал – уртаклык исем, берлек санда, тартым белән төрләнмәгән, баш килештә, җөмләдә хәбәр составында килә, тамыр сүз.

Ана – уртаклык исем, берлек санда, тартым белән төрләнмәгән, баш килештә, җөмләдә ия булып килә, тамыр сүз.

· Ә хәзер дәреслекләрне ачабыз. Күнегү 39 ны дәфтәрләрдә язабыз.

Бирем: Җәяләрне ачып, текстны күчереп языгыз. Бәйлек, теркәгеч һәм кисәкчәләрне аерып күрсәтегез.

· Ә хәзер мондый уен уйнап алабыз. Мин тактага әни сүзен элеп куйдым.                      Сез әни сүзен бәйләп килүче сүзләрне билгеләгез. Алар нинди сүз төркемнәрен белдерәләр/

          III  Тест үткәрү.
       Без сүз төркемнәрен кабатладык. Сезнең актив катнашуыгыз, җөмләләрдән сүз төркемнәрен табып аерып алуыгыз яхшы аңлавыгызны күрсәтә. Ә хәзер без тест белән эшләп алыйк.

       ( Сүз төркемнәре презентация .) 

         Дәресне йомгаклау.
    Сүз төркемнәрен яхшы үзләштергәнсез. ( Актив катнашып утыручыларга “4” һәм “5” билгеләре кую.) 

        Өй эше бирү.
    Әдәби әсәрдән 4-5 җөмләдән торган өзек язып алырга һәм сүз төркемнәренең  астына сызарга, нинди сүз төркемнәре  икәнен каләм белән өстенә билгеләргә.

